
Por unha Galiza ceibe e sen explotacion

Paremos o0 saqueo!

Os extraordinarios beneficios dos grandes
bancos tenen que reverter no benestar social

Os bancos —xunto coas distribuidoras
de alimentacion e as enerxéticas— son
0 méaximo expofnente do banquete de
beneficios que estd tendo o capital &
conta de estender a pobreza entre as
clases populares. Para denunciar esta
situacion, a CIG fixo unha ocupacion si-
multanea de oficinas do Banco Santan-
der, BBVA e Abanca nas sete cidades
reclamando politicas de intervencién
publica en sectores estratéxicos e a
creacion dunha banca publica ao ser-
vizo do pobo e dos sectores produtivos.

As continuas subas levaron a que
hoxe o prezo do difieiro estea no tipo
mais alto dende 2008 e que o custo
medio dunha hipoteca aumentase mais
do 15% con respecto a 2021; sendo
ademais Galiza un dos tres territorios nos
gue mais medra ao mes a contia a pagar
nos préstamos, até o punto de que o
45% do salario se destina ao pago da
hipoteca, cando a recomendacion é que
non sexa mais do 25-30%. A isto engé-
dese o dato dramético de que no noso
pais se triplicou o nimero de persoas
sen fogar, e os impagos das hipotecas
rexistraron a maior suba desde 2014.

Unha realidade, denuncia o secre-
tario xeral da CIG, Paulo Carril, que
evidencia que os Gobernos estan a
errar nas suas politicas, permitindo
gue, coa escusa da inflacién, “os
bancos e a politica monetaria sigan
marcando a vida do conxunto do pobo
e das clases traballadoras”.

O rescate millonario & banca en
2012 saldouse con durisimo plan de
reformas e axustes que ainda conti-
nuan. Coa escusa da crise executouse

unha reestruturacion e concentracion
financeira que levou & privatizacién e
malvenda das caixas de aforros galegas.
Na actualidade, o sector estd dominado
por cinco grandes grupos que controlan
case 0 70% do mercado.

Os beneficios da banca medran de
maneira espectacular, batendo récord
de ganancias ano tras ano. S6 no
primeiro semestre de 2023 lograron
12.385 milléns de euros. Boa parte
destes cartos irdn aos petos dos accio-
nistas, mentres se agrava o peche de
oficinas, a perda de servizos & clien-
tela, a exclusion financeira de amplos
sectores da sociedade e a destrucion
de emprego mediante novos ERE.

O ‘cédigo de boas practicas’ idea-
do polo Executivo espafiol non resolve
en absoluto os problemas das familias
para afrontar o aboamento das cotas
hipotecarias, en todo caso, matiza
Carril, "axuda & capacidade para so-
portar a morosidade e salvar a conta
de resultados dos bancos”. E mentres
os prezos dos alugueiros acadan ci-
fras desorbitadas, a Xunta afonda na
emerxencia habitacional revisando a
alza os prezos maximos da venda e

do alugueiro da vivenda protexida,
subindoos entre 87 e 120 euros/m2.

Neste contexto, a CIG reclama a
conxelacion das clausulas das hipotecas
variabeis e que non se apliquen as revi-
sions & clase traballadora e as clases po-
pulares mentres non baixen os tipos ao
mesmo nivel que subiron; a conxelacion
dos prezos dos alugueiros; e prohibir
todos os desafiuzamentos de vivendas
en marcha, estendendo esta practica
durante 2024 e 2025, tal e como xa
demandamos hai mais dun ano.

Asi mesmo, a Xunta debe incre-
mentar o parque publico de vivendas
sociais e facilitar as condiciéns de
acceso para garantir o dereito a unha
vivenda digna, especialmente &s per-
soas vulnerabeis e sen recursos.

Cémpre pois seguir na mobilizacion
para forzar os Gobernos a que actten
de forma implacabel para que estes
extraordinarios beneficios revertan no
benestar social, no desenvolvemento
econdmico e na creacion de emprego
digno na nosa terra; e que se estabe-
lezan impostos suficientes e efectivos
para facer fronte a esta carreira de me-
dre imparabel de ganancias do capital.



Mobilizouse diante das Inspeccions de Traballo

A CIG reclama accions contundentes
para garantir a igualdade salarial

Dentro da campafia “Imos rematar
coa fenda salarial”, a secretaria
das Mulleres da CIG concentrouse
0 26 de setembro diante das

catro delegaciéns provinciais

da Inspeccion de Traballo para
denunciar as empresas que non
entregaron o rexistro retributivo
de 2022 (cando o prazo para a stia
entrega expirou no mes de marzo)
e exixir do organismo publico que
obrigue a cumprir coa lexislacion en
materia de igualdade.

" A fenda salarial é a mostra da menor
valfa que nos concede esta sociedade
por sermos mulleres, dificultando a
nosa independencia econdémica e o
acceso en igualdade de condiciéns
a bens e servizos”, aseverou a secre-
taria confederal de Mulleres da CIG,
Nicolasa Castro.

Explicou que se presentaron na
Inspeccion case 100 denuncias con-
tra empresas como Pescanova, Finsa,
Banco Santander, BBVA, Sociedade
Téxtil Lonia, Froiz, Jardanay, Samain,
Sodexo, GTT ou Inelcom, mais tamén
administraciéns locais ou empresas
publicas como a CRTVG. Castro
acusou a estas empresas de “non ter
interese en identificar se o seu sistema
salarial é transparente e igualitario,
en analizar se retriblen &s persoas en
funcién da sua valia e non polo seu
xénero”, imposibilitando asi avanzar
neste eido pola falta de transparencia.

Pero coas mobilizacions tamén se
quere criticar a falta de implicacion da
Inspeccion de Traballo & hora de velar
polo cumprimento desta normativa e
reclamarlle unha verdadeira accién
que remate coas discriminaciéns e
atropelos. No mes de xufio, a CIG
interpuxo en Vigo case medio cento

de denuncias por esta mesma cues-
tidbn e, non obstante, “s6 recibimos

noou

unha resposta”. “Se as empresas son
culpabeis, as administracions son as
responsabeis de imposibilitar que
poidamos rematar coa fenda salarial”,
lamentou Castro.

Persistencia da fenda

A secretaria das Mulleres da CIG
advertiu que no ano 2021 (segundo
os datos da Axencia Tributaria), en
Galiza a diferenza entre os salarios
dos homes e os das mulleres era por
volta do 19%, de forma que as tra-
balladoras galegas perciben de media
polo seu traballo 4.238 euros anuais
menos que 0s seus companeiros. Nos
sectores feminizados, esta diferenza
ascende até o 30%, con ingresos
medios que apenas superan a metade
do SMI. “Se comparamos salarios de
sectores feminizados cos de sectores
masculinizados, a diferenza acada o
45%", engadiu.

Esta menor remuneracion sitda as
mulleres nunha posiciéon subalterna no
mercado de traballo “de xeito que ao
accedermos ao emprego, ainda tendo
unha maior preparacion, réstase valor
ao noso traballo. Como resultado,

as condicions das traballadoras son
mais precarias, sofren maiores taxas
de temporalidade e de contratacion
parcial e “ocupamos 0s empregos
peor remunerados”.

No mercado laboral ainda preva-
lece a minusvaloracién do traballo
das mulleres a través da segregacion
ocupacional e dos complementos
asignados a categorias ou condiciéns
asociadas aos traballos masculizados.
De feito, os soldos dos convenios de
sectores e empresas feminizadas son,
como media, arredor do 30% infe-
riores aos salarios dos convenios de
sectores masculinizados (mais de 500
euros/mes) e esta diferenza ainda se
incrementa cos complementos.

A fenda agrandase a medida que
se avanza en idade e cando chega o
momento da xubilaciéon xa supera o
34%, "ou dito doutro xeito, as mu-
lleres cobramos de pensién 400 euros
menos ao mes”.

Diante desta realidade, a CIG puxo
en marcha o pasado mes de maio a
campana “Imos rematar coa fenda
salarial” non sé para visibilizar as cau-
sas que motivan esta discriminacion
econémica senén tamén para dar
pasos cara a sua erradicacion.

Folga no ensino 0 24 de outubro

A CIG contra o “acordo da infamia” da Consellaria

A CIG-Ensino convoca folga xeral no
ensino, o dia 24 de outubro, contra o
Acordo presentado pola Consellaria
de Educacion. Unha proposta que
non mellora o horario lectivo; que
atrasa a reducion das ratios nove cur-
sos en Primaria e sen compromiso de
negociar cambios en Secundaria até
despois do curso 2026/27; que non
contempla nada para FP e ensinanzas
de réxime especial, que quedan foéra
deste documento, e que tampouco
introduce avance significativo ningun
para simplificar a carga burocratica
que ten o profesorado.

O sindicato rexeitou o documento
final da Consellaria, asumido polos de-
mais sindicatos nun proceso de “falsa
negociacion” co que “literalmente
da un carpetazo & Unica oportunida-
de aberta desde a chegada do PP &
Xunta de negociar melloras reais nas
condicions laborais do profesorado e
no sistema educativo e, polo tanto,
de reverter os recortes de dereitos que

NA DEFENSA DO ENSINO PUBLICO

se levan perpetrando desde hai mais
de unha década”, afirma o secretario
nacional, Suso Bermello.

Bermello denunciou a entrega dos
demais sindicatos e lembrou que “a
responsabilidade sindical radica na co-
herencia do compromiso adquirido co
profesorado, e todas as organizaciéns
con representacion temos compartido
mobilizaciéns para recuperar dereitos
como o do horario lectivo e asi figuraba
en todos os programas electorais de hai
menos dun ano. A CIG-Ensino asume a
sUa responsabilidade e afirma que se a

A limpeza de Lugo ira
a folga por un convenio digno

O sector da limpeza de edificios e
locais da provincia de Lugo come-
zara unha folga indefinida a partir
do 16 de outubro para reclamar
un convenio colectivo digno. As
asembleas de traballadoras/es
acordaron esta medida ante a fal-
ta de avances na negociacion e a
ausencia de resposta da patronal.

A Ultima reunién da mesa tivo
lugar o 27 de xufo, despois da
exitosa xornada de folga levada
adiante polo colectivo o dia 20
de mes. Nesa xuntanza, a parte
social modificou a sua plataforma
inicial co obxectivo de dar un pulo
as conversas e propiciar un ache-
gamento.

A patronal (encabezada por
ASPEL, a asociacion estatal que

agrupa as grandes empresas do
sector) comprometeuse a estudar
a oferta e trasladar unha resposta,
pero transcorridos mais de dous
meses “seguimos sen ter noticias”.

Asuncion Castineira, da
ClG-Servizos de Lugo, explica
gue centrais sindicais se puxeron
en contacto coa CEL para instar
unha resposta, mais sen ningun
éxito. Unha actitude que cualifica
de burla a todas as traballadoras/
es, tendo en conta que as taboas
salariais do convenio xa foron su-
peradas polo SMI (o soldo dunha
limpadora esta 1800 euros por
debaixo) e que tan sé nos dous
Ultimos anos o persoal perdeu
mais dun 12% da sua capacidade
adquisitiva.

porta da negociacion se pecha sé cabe
abrir a da mobilizacion para forzar a
Consellaria a que rectifique coa incor-
poracion no documento de melloras
reais nas nosas condiciéns laborais”.
A CIG-Ensino rexistrou en solitario
a convocatoria de folga xeral no ensino
publico despois de cofecer que os de-
mais sindicatos asumiron a chantaxe da
Xunta e traizoaron o profesorado. Por
coherencia, por dignidade e para darlle
voz e protagonismo a un profesorado
farto que loita polos seus dereitos e
pola mellora do ensino publico galego.

Continua o paro
indefinido na
limpeza de Correos

As traballadoras/es do servizo de limpeza
de Correos vefien de acordar por maioria
en asemblea continuar coa folga indefini-
da que iniciaron o pasado 4 de setembro e
ampliar un mes mais as mobilizaciéns para
reclamar o pago dos salarios pendentes
e a rescision do contrato coa empresa
concesionaria, JCérdoba.

O persoal da compafia vén desenvol-
vendo protestas por toda Galiza desde
hai meses para denunciar primeiro 0s
continuos atrasos no ingreso das néminas,
e agora xa 0s impagos, situacion da que
responsabilizan a direccién de Correos por
presentar o concurso & baixa e aceptar a
ainda mais baixa proposta desta empresa.

A situacion afecta a uns 360 empre-
gadas/os de limpeza das dependencias
de Correos das catro provincias galegas.

A CIG denuncia o Estado espanol

no Comite Europeo de Dereitos Sociais

A CIG vén de presentar unha reclamacion colectiva perante o Comité Europeo de Dereitos Sociais (CEDS) polo incumprimento
do Estado espafiol da contia do salario minimo interprofesional (SMI). A Carta Social Europea contempla que o SMI sexa do
60% do salario medio. Porén, segundo Eurostat apenas chega ao 50%, o que xa vén denunciando a CIG desde 2019.

A central sindical vina reclamando,
desde 0 ano 2015, que o Estado espa-
fiol se adherise & Carta Social Europea
(CSE), algo que por fin se efectivizou
en xufio de 2021, cando se subscribiu
tanto a CSE, como o Protocolo de
Reclamacions Colectivas.

A central sindical presenta agora
esta reclamacion polo incumprimento
do artigo 4.1 da Carta Social Euro-
pea, ao non ser suficiente a contia
fixada para o SMI, por Real Decreto,
en febreiro deste ano, malia no seu
propio predmbulo afirmarse que con
esa actualizacién do salario minimo
interprofesional se daba “cabal cum-
primento ao disposto polo Comité
Europeo de Dereitos Sociais”.

Unha afirmacion que o secretario
xeral da CIG, Paulo Carril, considera
falaz porque nese R.D. se fixou o SMI
en 1.080 euros brutos mensuais en
catorce pagas, cantidade claramente
inferior ao 60% do salario medio neto
espafol, cuantificado —ese 60%-— en
17.016,17€ brutos/ano por Eurostat
para o ano 2022.

Estabelecer o SMI 1.215,42€ ao
mes, en 14 pagas, suporia, segundo
Carril, garantir “un nivel de vida dig-
no para as persoas traballadoras e as

suas familias” e atinxirfa, sequndo o
secretario confederal de Emprego e
Industria, Francisco Gonzalez Sio, a
574.000 traballadoras e traballadores
galegos, 0 54% das persoas asalaria-
das en Galiza, con ingresos inferiores
ao SMI. Traballadoras e traballadores
que “sofren pobreza laboral” e para
as que é imprescindibel “dignificar a
sUa situacion social e laboral”.

Datos da Axencia Tributaria

Para facer o célculo a CIG recorreu
sempre aos datos dos moédulos sa-
lariais que publica a Axencia Tribu-
taria (que cuantifica en 28.301€ o
salario medio, o que daria un SMI de
1.212,9€) porque “permiten cofecer
de forma mais fidedigna os ingresos
reais das e dos traballadores”. Deste
xeito, os calculos da central sindical
difiren minimamente dos de Eurostat,
gue sitta o SMI, no Estado espa-
fol, nun 49,36% do salario medio
(28.360,29€/an0), polo que deberia
ser de 1.215,42. Contia que a central
sindical proporciona para avalar a sua
denuncia perante o Comité.

O CEDS xa instou a Espafa, en
multiples ocasiéons, a elevar o seu
SMI como requisito necesario para

cumprir a Carta, sublinando que a
situacion actual “non é conforme o
gue se determina para garantir un
nivel de vida digna”; o CES espafol
no seu ultimo informe tamén calcula
gue o SMI non chega ao 50% do
salario medio e a propia UGT acaba
de asumir as teses da CIG, ao reco-
fiecer que se incumpre a Carta Social
Europea. Posicidn, esta Ultima, & que
Carril deu a benvida e diante da que
agarda que "actle en coherencia,
non perpetuando este incumprimen-
to a través do didlogo social”.

Grupo de expertos

Diante disto, o secretario confederal
de Emprego reclama que se mude o
método cientifico empregado para
o Estado espafiol facer os calculos.
Cuestiona o “grupo de expertos”
gue o asesoran, por basear eses cal-
culos na Enquisa anual de estrutura
salarial do INE que “non ten rigor
cientifico” porque é “unha mostra
realizada a 220.000 persoas traba-
lladoras en 28.500 centros de tra-
ballo, mediante un cuestionario que
é cuberto polas propias empresas”,
pero sen participacién das persoas
traballadoras.



